
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
«Коми Республика мутасын инновационнöй уджлы государствосянь  торъя сикас отсöг сетан пöрадок да условиеяс йылысь» Коми Республикаса Правительстволöн 2008 во июль 7 лунся 167 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны «Коми Республика мутасын инновационнöй уджлы государствосянь торъя сикас отсöг сетан пöрадок да условиеяс йылысь» Коми Республикаса Правительстволöн 2008 во июль 7 лунся 167 №-а шуöмö вежсьöмъяс содтöд серти.

Коми Республикаса Юралысь                                                  В.Торлопов 

Сыктывкар

2009 вося март 31 лун
68 №
Коми Республикаса Правительстволöн

2009 во март 31 лунся 68 №-а шуöм дорö
СОДТÖД

ВЕЖСЬÖМЪЯС,

кутшöмъясöс пыртöны «Коми Республика мутасын инновационнöй уджлы государствосянь торъя сикас отсöг сетан пöрадок да условиеяс йылысь» Коми Республикаса Правительстволöн 2008 во июль 7 лунся 167 №-а шуöмö
«Коми Республика мутасын инновационнöй уджлы государствосянь торъя сикас отсöг сетан пöрадок да условиеяс йылысь» Коми Республикаса Правительстволöн 2008 во июль 7 лунся 167 №-а шуöмын:

Коми Республика мутасын инновационнöй уджлы государствосянь торъя сикас отсöг сетан пöрадок да условиеяс йылысь положениеын, мый вынсьöдöма шуöмöн (содтöд):

1) 25 пунктын:

медводдза абзацын «лизинговöй мынтöмъяс» кывъяс бöрын содтыны «(водзö – субсидияяс)» кывъяс;
коймöд абзац гижны тадзи:

«Кредит кузя субсидияяслöн ыдждасö выльысь арталöны кредитнöй организацияöн кредитöн вöдитчöмысь прöчент ставка чинтiгöн либö Россия Федерацияса Шöр банклöн рефинансируйтан ставка чинтiгöн. Кор кредит кузя прöчент ставкаыс да (либö) Россия Федерацияса Шöр банклöн рефинансируйтан ставкаыс содö, сэки кредит кузя субсидиясö выльысь оз артавны.»;

содтыны татшöм нёльöд абзац:

«Лизинг кузя субсидияяслöн ыдждасö выльысь арталöны сэк, кор чинö финансöвöй кöртымалöм (лизинг) сёрнитчöмъяс кузя лизингöвöй мынтöмъяс. Кор финансöвöй кöртымалöм (лизинг) сёрнитчöмъяс кузя лизингöвöй мынтöмъяс содöны, сэки лизинг кузя субсидияяссö выльысь оз артавны.»;

2) 26 пунктлöн медводдза абзацын, 27 пунктлöн мöд абзацын, 30 пунктлöн 5 подпунктын «субсидия» кыв вежны «субсидияяс» кывйöн;

3) 28 пунктын «инновационнöй проектъяс олöмö пöртöм вылö» кывъяс киритны;
4) 29 пунктын «инновационнöй удж нуöдысь субъектъяслы инновационнöй проектъяс, кутшöмъяслы лöсялöны государствосянь отсöг сетан условиеяс,  олöмö пöртöм вылö,» кывъяс киритны;

5) 35 пунктын «мунан финансöвöй волöн» кывъяс вежны «субсидияяс сетан воöдзса волöн» кывъясöн;
6) 40 пунктын «60000 шайт» кывъяс вежны «80000» кывъясöн;

7) 41 пунктын:

«а» да «б» подпунктъяс гижны тадзи:

«а) юридическöй кывкутана вöчöмторйысь, мый йитчöма вöчöмтор, колана модель, промышленнöй образец либö селекционнöй вермöмтор вылö патенткöд, ЭВМ-лы уджтас, юöръяслöн база, интегральнöй микросхема топологияд, вузасян пас да могмöдан пас государственнöя пасйöмкöд,  тöвар  вöчан места ним вылö торъя инöд государственнöя пасйöмкöд да сетöмкöд, патентнöй, мукöд мын (тариф);
б) Россия Федерациялöн патентнöй повереннöй да (либö) суйöрсайса государствояслöн патентнöй повереннöй да (либö) Роосия Федерацияын да (либö) суйöрсайса государствоясын да (либö) войтыркостса организацияясын, кутшöмъяс йитчöны Роосия Федерацияын да (либö) суйöрсайса государствоясын интеллектуальнöй удж да индивидуализация средствояс право боксянь видзöмкöд, мукöд петкöдлысь.»;
8) Положение дорö 4 содтöдлысь 1 пункт гижны тадзи:

«1. Патентнöй, мукöд мын (тариф) мынтöм вылö:

1) мын (тариф) сикас;

2) мын (тариф) мынтан кадпас;

3) мын (тариф) мынтан ыджда.».

вудж. Коснырева Е.Г., 3082 пас  
